
Die laaste dinge. Die toestand na die dood.

Lees Heidelbergse Kategismus, vraag 57 en oordink die volgende:

1. Wat kan ons uit Hebreérs 9:27 aflei aangaande die moontlik-
held dat die mens na die sterwe weer geleentheid vir bekering
sal kry?

2. Waarna moet die mens luister om nie in die ewige smart te
kom nie? (Luk. 16:27-31.)

3. Waarom het Dawid juis, na die dood van sy kind geéet en
gedrink? (2 Sam. 12:20-23.)

4. Noem die drie verskillende vorme van dood soos vanuit
Prediker 12:7, Efesiers 2:1 en Openbaring 20:6 beskryf.

5. Moet die gelowige bang wees vir die dood? (Fill. 1:21-23.)

Ons moet sterwe

Die Bybel leer ons dat ‘n menselewe op aarde kort is. Psalm
103:15 leer: “Die mens — so00s gras is al sy dae; soos ‘n blom
van die veld, so bloei hy". Dit I& ook nie in die mag van die mens
om te wil of nie te wil sterwe nie. Hebreérs 9:27 leer: “En net
soos die mense bestem is om eenmaal te sterwe...”. Die sterwe
is ‘n gevolg van die sonde.

Die sterwe bring skeiding tussen liggaam en siel. Prediker 12:7
leer: “... en die stof na die aarde terugkeer soos dit gewees het,
en die gees na God terugkeer wat dit gegee het". Die sterwe
word ook deur verskillende beelde aan ons verduidelik,
byvoorbeeld die aardse tentwoning word afgebreek (2 Kor. 5:1),
tot die vaders versamel word.

Die liggaam moet begrawe word om in die graf te wag tot die
dag van die opstanding. Die Christene het hulle nog altyd teen
lykverbranding verset en die begrafnis verdedig op die volgende
gronde:

« Die liggaam is ‘n gawe van God, ‘n tempel van God, en die
mens kan nie daarmee doen soos hy wil nie.

« Indie Bybel lees ons dat die gelowiges begrawe is, byvoorbeeld
Abraham (Gen. 9:26); Ragel (Gen. 35:19), Lasarus (Joh.
11:17). Christus het juis in die graf gegaan as Borg vir die
sondes (Matt. 27:57-60).

* Lykverbranding het voorgekom by die heidense Kanaéniete,
en as straf vir ‘n misdadiger (Jos. 7).

< Die graf word vergelyk met ‘n saailand waarin die graankorrels
(dooie liggame) gesaai word en eendag met die
wederopstanding opkom (1 Kor. 15: 37,38).

Twee bestemmings

Die Bybel wys ons duidelik dat die paaie van die gelowige en die
ongelowige met die sterwe skei. In hierdie lewe is reeds
onderskeid. Daar is twee paaie, naamlik die breé en die smalle,
en twee poorte: die wye en die noue (Matt. 7:13). Onmiddellik
na die dood tree die oordeel in, wat skeiding maak (Heb. 9:27).

Dis verder duidelik dat die Bybel nie die vernietiging van die
mens deur die dood leer nie, maar wel die bewuste voortbestaan
van die siel na die dood (Ps. 73:24; Job 19:26; Gen. 5:24).

Na die sterwe verkeer alle siele in die staat van die dood, wat in
die Bybel die doderyk genoem word

¢ In die Ou Testament word daarvoor die woord sjeool gebruik.
Die goddelose gaan daarheen (Jes. 14:15), maar ook die
gelowige (Gen. 37: 35b).

¢ In die Nuwe Testament word die staat van die dood aangedui
met die woord hades. Daarin verkeer almal (Luk. 16:23b),
maar eenmaal sal daar met die doderyk ook weggedoen word
(Openb. 20:13).

Hoewel almal in die staat van die dood verkeer, leer die Bybel
‘n duidelike onderskeid tussen die lot van die ongelowiges en
die gelowiges. Wie in die geestelike dood, dit is die sonde, bly,
ontvang die ewige dood deur die poort van die sterwe. Wie egter
van die geestelike dood in Christus verlos word, gaan deur die
poort van die sterwe na die ewige lewe.

Die lot van die goddelose

Die Bybel gebruik verskillende woorde om die afgryslikheid van
die toestand te beskryf waarin die ongelowiges hulle na die dood
bevind. Hulle lot is die teendeel van die lewe. Ons weet dat ware
lewe ‘n lewe in gemeenskap met God en die medemens is. In
die hel is hierdie gemeenskap verbreek. God onttrek alle lig van
sy genade. ‘n Mens het selfs niks aan sy medemens daar nie.
Die een mens walg van die nabyheid van die ander. Die Bybel
praat van, abussos — onderwéreld (Luk. 8:31), afgrond (Rom.
10:7); fulaké — gevangenis (1 Pet. 3:19).

Die lot van die gelowige

Die siel van die gelowige word volgens die Bybel na Christus
opgeneem (Fill. 1:23b). Hierdie geluksaligheid word deur twee
verskillende woorde aangedui, naamlik Paradys (Luk. 23:43) en
hemel (Hand. 7:55). Paulus praat in 2 Kor. 12:2 van die derde
hemel; skoot van Abraham (Luk.16:23); Huis van die Vader (Joh.
14:2). Die Bybel ken nie so iets soos ‘n vagevuur of tussen
toestand waarin die siele gereinig moet word, voordat dit oorgaan
in die hemel nie.

Die lewe van die wat gered is

Dit is die ware lewe in volle gemeenskap met God, hoewel dit
nog in voorlopige heerlikheid gesmaak word. Die volle heerlikheid
sal eers beleef word wanneer die mens na liggaam en siel, dit
wil sé, na die eindoordeel, God sal dien.

Hierdie voorlopige heerlikheid kan soms omskryf word as ‘n
toestand met geen sonde of dood nie; geen smart of trane nie;
geen gebrokenheid nie. Die Bybel praat van:

e die diens en aanbidding van God en die Lam (Openb. 14:3)
en die inwoning by die Here (2 Kor. 5:8; Job 14:3);

* 'n heerlikheid wat geen oog gesien het en geen oor gehoor
en in die hart van die mens nie opgekom het nie (1 Kor. 2:
9);

« die sabbatsrus vir die volk van God (Heb. 4:9); dus ‘n rus van
die moeitevolle arbeid (Openb. 14:13) en ‘n rus in God;

» die herkenning van mekaa am 0 :

Onbekende sterfdatum,
bekende bestemming.

Jesaja 40:3 — “n Stem van een wat roep: Berei in die woestyn die weg van die HERE; maak gelyk in die wildernis 'n grootpad vir onse God!”



Die dood en die wederkoms van Christus.

Lees Heidelbergse Kategismus, vraag 52 en oordink die
volgende:

1. Waarom is die laaste oordeel troosvol? (Nederlandse
Geloofsbelydenis Artikel 37)

2. Hoe word die Antichris geteken? (Dan. 7:7,8; Openb.
13:1-3)

3. Waartoe is die Satan gebind in duisend jaar? (Openb.
20:1-3)

4. Wat sal met die mense wat nog sal lewe wanneer Christus
kom, gebeur? (1 Thess. 4:13-18)

5. Wie sal en wie sal nie die tweede dood smaak nie?
(Openb. 20:5,6,14)

Die duisendjarige ryk?
Lees eers Openbaring 20:1-10. Die leer van die Chiliaste,

van die woord ‘chilios’ wat 1000 beteken, bevat hoofsaaklik
twee elemente:

« Daar is twee wederkomste van Christus. Hy kom eers
om sy ryk op te rig en regeer dan duisend jaar lank hier
op die aarde. Dan word Satan losgemaak, en daarna
kom Christus die tweede keer.

« Daar is twee opstandings. By die eerste opstanding is
alleen die gestorwe gelowiges betrokke en hulle sal
daarna met Christus regeer. Aan die einde van die duisend
jaar volg die tweede opstanding van alle dooies. Hulle
kom daartoe onder andere deur die letterlike verklaring
van alle Skrifgedeeltes, veral die Ou Testamentiese
profesieé en die Openbaring van Johannes, byvoorbeeld
die getalle.

Hierteenoor stel ons:

« Elke Bybelgedeelte moet volgens sy soort uitgelé word,
dit wil sé profesieé kan nie bloot soos geskiedenis uitgelé
word nie.

« Die profesieé van die Ou Testament oor die herstel van
die Israelitiese erediens wat ons byvoorbeeld in Esegiél
40-48 vind, moet ons in die lig van tekste soos Hebreérs
10:14; Galasiérs 5:4 en Kolossense 2:16 verklaar. Hierdie
laasgenoemde tekste wys duidelik daarop dat die
skaduweediens verval het (Matt. 27:51).

» Die getalle in Openbaring is simbolies. Duisend jaar sien
op ‘n volkome afgeslote tydperk, dit is 10 x 10 x 10.

Die binding van Satan

In Openbaring 20 lees ons eintlik van ‘n duisendjarige binding
van Satan. Die doel daarvan word in Openbaring 20:3 en
8 genoem: “sodat hy die nasies nie meer sou verlei nie”.
Die Satan is gebind, sodat hy nie die volkere in massa teen
die volk van die Here kan opsweep nie. Daardeur was dit
moontlik dat die Christendom kon versprei tot byna alle
volkere. Daarom kan ons by hierdie tydsduur van die Satan
se binding dink aan die tyd tussen die hemelvaart en kort
voor die wederkoms van Christus. Voor die koms van Christus
word die Satan ‘n klein tydjie ontbind en kry hy besondere
mag om die volke op te sweep teen die Christelike geloof.

Die regering met Christus

Johannes sien die siele van die wat onthoof is (Openb.
20:4). Hulle is reeds salig. Dit is die eerste opstanding
waarvan Openbaring 20:5 praat. Vir hulle wag daar nie die
tweede dood wanneer die goddelose na liggaam en siel
verdelg word nie. Die eerste dood is die liggaamlike dood
en alle mense gaan dit deur. Die tweede dood is die ewige

Verwerk deur Ds Neil Prinsloo

dood na liggaam en siel en net die goddeloses gaan dit
deur. Die eerste opstanding is die opneming van die siel
van die gelowige na Christus. Die tweede opstanding is die
opstanding uit die dode van alle mense na liggaam en siel.

Die tekens van die tye

Christus sal onverwags verskyn (2 Pet.3:10). Niemand ken
die tyd nie (Mark. 13:32). Christus het egter beloof om sy
koms deur tekens te laat voorafgaan. Die tekens is:

» Tekens in verband met die verhouding van die mens tot
God. Byvoorbeeld die groot afval, valse profete en
christusse (Matt. 24:11,24), evangelieverkondiging aan
alle volke (Matt. 24:14), die Antichris en die Valse Profeet
(Openb.13).

» Tekens in verband met die verhouding van mens tot
mens. Byvoorbeeld oorloé, die verkoeling van die liefde
(Matt. 24:6, 7, 12).

» Tekens in verband met die verhouding van die mens tot
die natuur. Byvoorbeeld hongersnode, pestilensie, son
en maan word beweeg (Matt. 24:7,29).

» Tekens in verband met die verhouding van die mens tot
sy geestelike lewe. Byvoorbeeld hoogmoed, eiewaan,
bandeloosheid (2 Tim. 3:3,4).

» Tekens in verband met die verhouding van die mens tot
sy liggaamlike lewe. Byvoorbeeld liefhebbery van genot
en geldgierigheid (2 Tim. 3:4).

Die tekens sal tot ‘n groot klimaks oploop, met die koms

van die Antichris, wanneer die Satan ontbind word

en die kerk swaar tye van verdrukking sal

beleef (2 Thess. 2:3b,4; 1 Joh. 2:18). In die

Antichris sal die sonde sy hoogtepunt

bereik (Dan. 7:7, 8).

Die wyse van Sy wederkoms

Christus sal met sy tweede koms sigbaar
en liggaamlik verskyn. Openb. 1:7 sé
"Kyk, Hy kom met die wolke en elke
oog sal Hom sien, ook hulle wat Hom
deursteek het". Hy sal in heerlikheid
verskyn. Die gelowiges sal met sy
tweede koms Hom met vreugde
ontvang as hulle Redder. Die
ongelowiges sal met vrees die koms
van Christus as hulle Regter aanskou.

Die opstanding uit die dode

Met die wederkoms word alle dooies opgewek

(Openb. 20:13). Die liggame kom uit die grafte of waar hulle
ook mag wees. Dieselfde liggaam verenig dan met die siel.
Die mens is met liggaam en siel geskape, en hy sal eers
sy eindbestemming bereik wanneer liggaam en siel weer
met mekaar verenig word.

Oor die vraag hoe die opstandingsliggaam sal wees, lig
Paulus die sluier in 1 Korinthiérs 15:35-49. Hy vergelyk die
liggaam met ‘n saadkorrel wat in die grond val en in ‘n ander
gedaante te voorskyn kom. ‘n Natuurlike liggaam word
gesaai. Dis die liggaam wat ons hier op die aarde het, ‘n
liggaam van vlees en bloed. Die opstandingsliggaam noem
hy ‘n geestelike liggaam, ‘n liggaam wat volkome

deur die Heilige Gees beheers word. Die

liggaam word gelykvormig aan die

verheerlikte liggaam van Christus

(Fill. 3:21). Vervolgop bl. 5 ...

Verwerk deur Ds Neil Prinsloo

Lees Mattheus 25:31-46 en Heidelbergse Kategismus, Vraag
1 en oordink die volgende:

1. Waaroor sal geoordeel word? (Openb. 20:13).

2. Wat word onder die ‘boeke’ verstaan? (Openb. 20:12;
vgl. Nederlandse Geloofsbelydenis, Artikel 37)

3. Wat sal met die aarde gebeur? (2 Pet. 3:5-7,10,12)

Die grond van die eindoordeel

Na die opstanding uit die dood vind die eindoordeel deur
Christus op grond van die volgende maatstawwe plaas:

Die verhouding tot Christus. Die vraag sal wees of iemand
tot die regverdiges (skape) of tot die goddelose (bokke)
behoort (Matt. 25:33). Hy het met sy openbaring tot alle
mense gekom. Wie in ongeloof dit verwerp het, word veroor-
deel. Die Woord is self ‘n getuie teen so iemand (Joh. 12:48).
Die gelowiges ontvang die vryspraak (Joh. 5: 24). Daartoe
lewer die boek van die lewe getuienis. Daarin staan die
name van die gelowiges. As iemand se haam nie daar staan
nie, is hy ‘n ongelowige en word veroordeel (Openb. 20:15).

Die werke. Die geloof moet deur die liefde werk (Gal. 5:6).
Die werke wat die mens doen, word dus in
aanmerking geneem (2 Kor. 5 10;
Openb. 14:13). Daarvan spreek die
boeke wat geopen word (Openb.
20:12). Die boeke van God se
alwetendheid en ons ge-
wetens. Die werke sal die
mens voor God aankla,
en hy sal die werke nie
kan ontken nie (Matt.
25:44). As iemand egter
loon op sy werke
ontvang, is dit nie
deur sy verdienste
nie, maar uit genade
(Luk.17:10).

Die ewige straf

Die plek waarheen die
goddelose verwys word,
word genoem:

» Gehenna (Mark. 9:44). Dit word vertaal met hel. Gehenna
was die haam van ‘n dal ten suide van Jerusalem (die
dal van Hinnom). Dis later as ashoop gebruik waar ook
die lyke van misdadigers verbrand is. Daarom is daar
sprake van die “wurm wat nie sterf nie” en die “vuur wat
nie geblus word nie”.

¢ Die poel van vuur (Openb. 20:10,15). Vuur versinnebeeld
die uiterste smart en die grootste benouing na die gees
en die hewigste pyniging na die liggaam.

¢ Verderf (Matt. 7:13). Dit wys op die diepste ellende.
* Tweede dood (Openb. 20:14). Dit is die ewige dood.

Die ewige straf is die loon op die sonde en is daarom die
ewige dood. Die ewige dood na liggaam en siel bestaan
daarin om:
- buite die gemeenskap met God te wees: die regter sé:
“Gaan weg van My af’ (Matt. 7: 23);
buite die heerlikheid van die ewige lewe;
buite die liefde van die medemens te
wees.

Die dood en die eindoordeel.

Die ewige dood na liggaam en siel hou in, die geselskap
van die duiwel en sy engele (Openb. 20:15) en die pyniging
na liggaam en siel.

Verder word die maat van die straf bepaal volgens die sonde.
Kapernalim, wat Christus openlik verwerp het, sal ‘n swaarder
straf ontvang as Sodom (Matt. 11:24).

Die ewige lewe

Die vernuwing van hemel en aarde. Na die oordeel kry ons
die weeroprigting van alle dinge (Hand. 3:21).

Die teenswoordige hemel en aarde sal deur vuur vergaan
(2 Pet. 3:7). Die ‘elemente’ sal brand en vergaan, en die
aarde sal ‘verbrand’ (2 Pet. 3:10). Die gedaante van
hierdie wéreld gaan verby (1 Kor. 7:31). Daarmee word
nie vernietiging bedoel nie, maar wel verandering.

Daar kom ‘n nuwe hemel en ‘n nuwe aarde. Dit sal die
woonplek van die behoue mensheid in Christus wees
en wys op die volkome herstel van die ontluisterde
skepping.
Die lewe op die nuwe aarde. Ons kan ons in hierdie lewe
maar ‘n vae voorstelling van die ewige lewe maak. Dit sal
‘n lewe wees in volle gemeenskap, na liggaam en siel,
gemeenskap met God en die medeverlostes. Ons kan dit
nader aandui in die drievoudige aktiwiteit waarin die mens
oorspronklik geskape is en wat die Christen hier in
onvolkomendheid moet openbaar:

Profeet. Die kennis van God sal volmaak wees (1 Kor.
13:12). Daarom sal die verkondiging van sy deugde geen
perke ken nie. Dit sal ‘n kennis wees, nie meer deur
geloof nie, maar deur aanskouing. Daarom sal die Bybel
wegval en die sakramente in die kerk soos ons dit hier
ken. God woon by sy volk! En hulle sal sy volk wees!
Ook die kennis van mekaar sal volmaak wees.

* Priester. Die gesaligdes sal met volle liefde die
gemeenskap met God geniet. In volle oorgawe sal hulle
Hom vereer en aanbid. ‘n Tempel sal daarvoor nie nodig
wees nie. God is Self die tempel en die Lam (Openb.
21:22). Hulle dien Hom dag en nag. Die groot skare sal
in onderlinge liefde saamwoon.

Koning. Die gesaligdes sal met Christus regeer (Openb.
22:5), maar hulle heerskappy sal tegelyk diens wees.
God sal sy genadeloon aan elkeen volgens sy werke
gee.

Aan God alleen die eer

Die herskepping van alle dinge is die voltooiing van God se
raadsplan. Nieteenstaande die Satan en die sonde tree God
as Oorwinnaar uit die stryd. Hy het die mensheid behou en
gelei na sy ewige bestemming, dit is om God te dien tot in
ewigheid. Eindelik sal God alles wees in almal!

“En wanneer hierdie verganklike met onverganklikheid beklee
is en hierdie sterflike met onsterflikheid beklee is, dan sal
vervul word die woord wat geskrywe is: Die dood is verslind
in die oorwinning. Dood, waar is jou angel? Doderyk, waar
is jou oorwinning? Die angel van die dood is die sonde, en
die krag van die sonde is die wet. Maar God sy dank, wat
ons die oorwinning gee deur onse Here Jesus Christus.
Daarom, my geliefde broeders, wees standvastig,
onbeweeglik, altyd oorvloedig in die werk van die Here,
omdat julle weet dat julle arbeid in die Here nie tevergeefs
is nie” (1 Kor. 15:54-58).

(Uit: Geloofsleer; Dr. B Duvenhage)

Skrifoordenking

Ds Marthinus Snyman

Lees: Genesis 5:1-24
Teksvers: Genesis 5:24

Ons sien opvallende verskille in die beskrywing van Henog
se lewe teenoor die res van die mense wat genoem word.
Dat hulle gelewe het, seuns en dogters gehad het, rondom
900 jaar oud geword het en gesterf het. Maar van Henog
word nie maar net gesé dat hy gelewe het nie. Sy lewe word
beskryf, dat hy met God gewandel het. Dit beteken om in
die innigste verhouding met God te leef, om Hom in liefde
te gehoorsaam en in alles te verheerlik.

Daar is twee soorte mense in die wéreld. Hier staan letterlik
dat daar mense is wat leef en voortplant en sterf. En dit is
die rapport oor hierdie mense se lewens. Niks meer nie! En
dit is nie dat hulle niks meer as dit gedoen het nie. Nee, in
900 jaar doen ‘n mens sekerlik baie dinge! Hulle het elkeen
‘n belangrike bydrae gelewer in die ontwikkeling en
vooruitgang van die wéreld. Hulle het die pragtigste stede
gebou, dinge ontwerp en ontdek, vooruitgang gemaak. Maar
dit is alles ‘n gejaag na wind as jy net vir jouself leef.

En dit is tog so in baie van ons se lewens. Ons beklee
belangrike poste, doen belangrike dinge, bou ‘n nageslag,
maak geld, en ons het ideale en programme. Wat sal die
kommentaar wees wat God aan die einde van die dae oor
ons lewens sal skryf? Sal daar geskryf word dat ons geleef,
voortgeplant het en toe gesterf het? Of sal daar oor jou lewe
geskryf staan dat jy met God gewandel het?

Soos hy geleef het, het hy heengegaan

Henog het ook kinders verwek. Hy het geleef, gewerk en
dinge gedoen, maar hy het dit met ‘n ander gesindheid en
motief gedoen. God was sy vreugde en die sin van sy lewe.

Soos hy geleef het, het hy heengegaan. Van almal staan
hier dat hulle gesterf het, maar Henog is deur God
weggeneem. In Hebreérs 11:5 word daar van Henog gesé:
“Deur die geloof is Henog weggeneem om die dood nie te
sien nie; en hy is nie gevind nie, omdat God hom weggeneem
het; want voor sy wegneming het hy getuienis ontvang dat
hy God behaag het.”

In Lukas 16:22-23 word hierdie verskil tussen die heengaan
van God se kinders en die dood van die goddelose ook
duidelik onderskei. Lasarus is deur die engele weggedra
na die hemel. Die ryk man het gesterf en is begrawe en hy
het sy 0é in die hel oop gemaak.

God het hom weggeneem

God het hom weggeneem om die dood nie te sien nie. In
Henog se wegneming wys God vooruit op die verlossing in
Christus. In Henog se hemelvaart verkondig God aan ons
Christus se hemelvaart en oorwinning oor die dood en die
hel. Henog wys vooruit na die nuwe lewe en ewige heerlikheid
in Christus Jesus vir hulle wat met God versoen is.

Christus het die angel van die dood uitgetrek en die
verskrikking daarvan tot niet gemaak. Hy het die dood die
kleedkamer tot heerlikheid en die poort tot die lewe gemaak
vir die wat met God wandel. Hy het die dood oorwin sodat
sy verlostes die verskrikking van die dood en die hel nie
sou sien nie, want die wat met Hom wandel sal lewe al het
hulle ook gesterf.

Daar is baie van God se kinders wat op grusame maniere
sterf. Maar hier word aan ons verkondig dat hulle nooit die
verskrikking van die dood sal sien nie. Jesus sé vir die
moordenaar aan die kruis langs Hom: “...vandag sal jy saam
met My in die Paradys wees” (Luk. 23:43).

God het hom opgeneem

Die wegneming van God se kinders is opneming. So sing
die Gees van Christus deur Asaf van Christus en almal wat
aan Hom behoort in Psalm 73:23-24: “Nogtans is ek altyddeur
by U; U het my regterhand gevat. U sal my voortlei deur U
raad en my daarna in heerlikheid opneem.” Christus is in
die hemel opgeneem en deur ons innige verbondenheid
aan Hom word ons ook opgeneem en is ons dood
hemelvaart! Op welke wyse dit ookal mag wees.

0, as jy met God wandel sal jy ook verlang daarna om in
die ewige heerlikheid en saligheid, volmaak met Hom te
kan wandel. Dan sal jy soos Paulus se: “Vir my is die lewe
Christus en die sterwe wins, want om by Christus te wees,
is verreweg die beste.”

Ons Here Jesus belowe in Johannes 14:1-4: “...Ek gaan
om vir julle plek te berei. En as Ek gegaan en vir julle plek
berei het, kom Ek weer en sal julle na My toe neem, sodat
julle ook kan wees waar Ek is. En waar Ek heengaan, weet
julle en die weg ken julle.” Dat God hom weggeneem het,
beteken dat sy plek in die ewige heerlikheid van die Vaderhuis
gereed was en dat Christus gekom het om hom te kom haal,
sodat hy kan wees waar Christus is.

Toe hy nog maar jonk was

God het hom weggeneem toe hy nog maar in die helfte van
sy dae was, dit is 365 jaar oud. Die gemiddelde ouderdom
in daardie tyd was 900 jaar. Ons hoor so baie van ‘n ontydige
dood - gemeet aan ons eie insig van wanneer die dood tydig
of ontydig is. God het hom weggeneem op sy tyd, op sy
wyse, met sy doel. Hy het hom uit die boosheid van hierdie
wéreld en uit die ellende van die sonde en smarte van
hierdie ‘jammerdal’ weggeneem om in die ewige saligheid
en heerlikheid volmaak met God te wandel. Sy wegneming
is verlossing. Dit is die ingaan in die vreugde van sy HERE.

Sy wegneming is lewende prediking

God het hom weggeneem uit sy huweliksband met sy vrou,
uit sy gesin, van sy ouers, uit die gemeente, uit sy
vriendekring, uit die gemeenskap, uit die wéreld. Hy het
hom as’t ware losgeskeur uit sy aardse verbintenisse en
diep wonde gelaat.

Deur Henog se leé plek, word die evangelie verkondig. Dit
word ‘n lewende preek vir almal betrokke. So is dit met al

God se kinders. Die Here Jesus sé aan Petrus in Johannes
21:18 en 19 deur hoedanige dood Petrus God sou verheerlik.
Paulus weer, begeer dat Christus verheerlik sal word in sy
liggaam, of dit deur die lewe of deur die dood is (Fil. 1:20).

Die leé plek van jou dierbare herinner jou daaraan dat ons
in die wéreld is, maar nie van die wéreld nie, dat ons deur
hierdie wéreld oppad is na die hemelse heerlikheid. As jy
van jou dierbare kan bely: “God het hom weggeneem ...”
word jy opnuut versterk om met God te wandel soos hy met
God gewandel het, en dan kan jy met verlange uitsien na
jou eie wegneming, jou tuiskoms, want dan is die lewe vir
jou Christus en die sterwe wins.

Daarin word jy getroos deur die belofte van die HERE vir
jou: “Wees nie bevrees nie, want Ek het jou verlos; Ek het
jou by jou naam geroep; jy is myne! As jy deur die water
gaan, is Ek by jou; en deur riviere- hulle sal jou nie oorstroom
nie; as jy deur die vuur gaan, sal jy jou nie skroei nie, en
die vlam sal jou nie brand nie. Want Ek is Jahweh, jou
God...” (Jes. 43:1-3).



... vervolg vanaf bl 3.

Dit is dus dieselfde liggaam wat in ‘n ander gedaante verskyn. Daarom sal die huwelik verval. Die getal van die
uitverkorenes van God is vol, en voortplanting is nie meer nodig nie (Mark. 12:25). Die mense wat nog op die aarde sal
lewe, sal dan, tot onverganklikheid verander word (1 Kor. 15:51,52; 1 Thess. 4:15-17).




Leeslus Aletta Prinsloo

Dekade van Genade

Die Gereformeerde Kerk Nylstroom was in 2007, tien jaar oud. Die geleentheid
het ‘n preekbundel, Dekade van Genade, die lig laat sien. Tien preke van elk van
die twee predikers wat reeds daar diens gedoen het, is in die bundel opgeneem.
Ds. Christo Swanepoel en Ds. Landman Vogel se preke se temas word duidelik
aangegee en die liturgie vir die eredienste is ook bygevoeg. Dit maak dit makliker
vir ouderlinge wat leesdienste behartig.

Die bundel is beskikbaar by Danaldij boekhandel teen N$100.00.
Skakel gerus vir Aletta Prinsloo by (081) 376 6821.

Maak ‘n Hap Cynthia Bassingthwaighte

Kwaal Braai Paai

Dis 'n lekker afwisseling vir 'n bykos by 'n braai.

2 Rolle Skilferkorsdeeg

1 Pak Gevriesde Gemengde Groente
1 Pak Spinasie

Gaar Hoenderborsies

(Gerookte Hoenderborsies kan ook gebruik word)
1 Pakkie Gesnipperde Spek

1 Ui

1 Rooi Rissie

1 Geel Rissie

1 Pak Sampioene

Feta

Mozzarella

Cheddar

Laat ontdooi die deeg en rol uit op snyplank.

Braai ui, rissie, groente, hoender en spek saam.

Voeg Ina Paarman se Rosemary and Olive en peper by.
Sit helfte van rou spinasie op deeg.

Sny hoenderborsies in stukkies en plaas op spinasie.
Sit uie en spek mengsel op.

Pak sampioene op.

Sit nou verskillende kase op.

Eindig met ander helfte van spinasie.

Plaas deeg bo-op. Verf met eier/melk.

10 Maak deeg oral toe, soos 'n pakkie.

©oNOrDNE

Gebruik rooster met randjies. Braai hoog op vuur vir 15
minute. Draai gedurig om totdat dit ‘n mooi goudbruin kleur
verkry het.




Dr. Erich Kesslau

Dood, waatr is jou angel?

Die afsterwe van ‘n geliefde is nooit aangenaam nie. Dit
veroorsaak ‘n skokreaksie en laat ‘n eens vol plek leeg agter.
Dit laat ons weer opnuut dink aan die verganklikheid van
ons mense se lewens.

Dit laat ons ook besef dat ons liggame tydelike woonplekke
is, wat ons sal verruil vir ‘n geestelike woning saam met ons
Here. Hierdie besef raak groter as ons weet wat fisies gebeur
by afsterwe.

Wat gebeur met jou liggaam na afsterwe?

Die hart gaan staan, spiere verslap en die vel word aangespan
en verander na ‘n grys kleur. Die blaas en dermkanaal ledig,
asemhaling hou op en die liggaamstemperatuur daal 1,5
grade Celsius elke uur na die dood.

Na 30 minute: Die vel raak wasagtig en pers, die lippe,
vingers en toonnaels raak wit en die hande
en voete raak blou.

Na 4 ure: Rigor Mortis (na-doodse spierspasma) tree

in.

Na 12 ure: Rigor Mortis is voltooi.

Na 24 uur: Die liggaamstemperatuur is dieselfde as die
van die omgewing. Die kop en nek het nou
‘n groen-blou kleur en verrotting begin intree.
Die gelaatstrekke begin verander. Die

liggaam begin verslap weer.

Na 3 dae: Verrotting raak uitgebrei en is nou in volle

gang.

Medisyne vir die maag

Die hantering van die dood is ‘n lewens veranderde
ervaring.

Meeste mense ervaar vrees, hartseer en gaan deur ‘n fase
van ontkenning met die afsterwe van ‘n geliefde. Met vertroue
op die Here en geloof in ons Hemelse Vader is die verwerking
van dood egter makliker. Adam en Eva het geen vrees gehad
vir die dood nie, want die dood het nie bestaan nie. Toe kom
die sondeval en alles het verander. Die dood het vir ons ‘n
verskrikking geraak. Om die bostaande inligting oor die
agteruitgang van ons liggame te lees is ook nie aangenaam
nie, veral as ons daaraan dink dat ons geliefdes en selfs
ons almal dit waarskynlik sal deurmaak. Ons moet egter
goed besef dat ons liggame stoflik is, maar ons siele sal
altyd voortbestaan. Die straf op die sonde is die dood, maar
ons word getroos in ons belydenis.

Die Heidelbergse Kategismus antwoord die volgende vraag:
“As Christus dan vir ons gesterf het, waarom moet ons ook
nog sterwe?” (Vraag 42). Die antwoord: “Ons dood is nie 'n
betaling vir ons sondes nie (Mark. 8:37; Ps. 49:8), maar
slegs 'n afsterwe van die sondes en 'n deurgang tot die
ewige lewe (Fil. 1:23; Joh. 5:24; Rom. 7:24)". Baie mense
mag dink dat afsterwe finaal is, maar daar is geen einde in
God se plan nie. (Hoogl. 3:11). God het geen groter liefde
as sy liefde vir ons nie. Indien jy ‘n kind van God is en waarlik
glo, is jou sterwe ‘n wins. Ons kan dan altyd by God wees
sonder hartseer of swaarkry. Ons sal vervul wees met
vreugde en liefde om God gedurig in alles te loof en te prys
(Joh. 11:25-26).

Niemand van ons beplan om dood te gaan of weet wanneer
hy sal sterf nie. Wees dus voorbereid. Leef elke dag ten
volle om Jesus Christus te behaag en vervul jou roeping.

‘n Koliekbaba huil aanmekaar, min of
meer dieselfde tye. Die ou beentjies
word teen die magie opgetrek, en dit
lyk asof die baba in geweldige pyn .
verkeer. Uitermatige huil, aanmekaatr,
veroorsaak dat die baba lug insluk,
wat maagkrampe vererger. Koliek kan
veroorsaak word deur wanvoeding
van die baba, sametrekkings van die
kolon en/of ‘n allergie. Koliek kom
meestal op drie maande voor, begin  *
vroegoggend en kan duur van ‘n paar
minute tot ‘n paar uur.

etenstyd.

lekkergoed).

Behandeling

¢ Aalwynsap sal allergieé of
maagongesteldhede help opklaar.

e Chaimberlain’s vir maagkrampe is
uitstekend.

e ‘n Tippie Herbalax — poeier op 'n
teelepeltjie doen wondere.

gemmertee

bring.

Kol ek

‘n Halwe uitgedrukte suurlemoen
in ‘n glas louwarm water sal ‘n baie
groot verskil help maak.

Vryf vinkelolie (fennel), op jou baba
se maagvelletjies in, net voor

« Vermy beesmelk, brood en alle
suikerprodukte (bv.

Warm sojamelk met ‘n
teelepel heuning sal
rustigheid bring.

* ‘n Bietjie warm

(gemmerwortel gekook
vir tien minute) met ‘n
teelepel heuning en
skyfie suurlemoen, sal
groot rustigheid help

‘n Mamma wat borsvoed moet die
volgende kossoorte probeer vermy:
Kosse met speserye; sitrusvrugte,
gaskoeldrank, brood, boontjies, kool,
kaas, jogurt en beesmelk.

God se apteek — Herman Uys




www.webvlug.com

Gereformeerde biblioteek

Wat 'n groot voorreg om gereformeerd te mag wees! Die
gereformeerde geloof omvat leer en lewe, geloofsinhoud
en geloofshouding, diepte en breedte, 'n eenheid van die
begin tot die einde van die geskiedenis.

Die Gereformeerde (Internet) Biblioteek wil ‘n kostelose
verskaffer van Gereformeerde literatuur met behulp van die
Internet wees. Dit is ‘n diensruimte, waar jy ‘n biblioteek vol
Gereformeerde literatuur tot jou beskikking het.

Die samestellers daarvan (Jopie van der Linden, Johann
Struwig, Cobus Bron) is oortuig dat die Gereformeerde leer
en lewe 'n onbeskryflike ryk lewe voor die aangesig van
onse God is. Hierdie rykdom wil hulle graag vir alle mense
wys en beskikbaar stel. Hulle is ingestel op Gereformeerde
literatuur wéreldwyd, opgestel deur al die eeue.

Ds Neil Prinsloo

Die biblioteek hou ‘n hele paar voordele in:

Dis gratis. Dis elektronies. Juis deur die medium van die
internet is dit maklik toeganklik. Dit maak onbekende en
welbekende Gereformeerde literatuur breér beskikbaar. God
se wysheid deur ons voorvaders word bewaar en weer
oordink. God se weg in die hedendaagse wéreld word
gesoek en aangewys.

Die samestellers skep ‘n weg waardeur die Gereformeerde
rykdom weer opnuut besef en uitgeleef kan word.

Gereformeerd?

Onder Gereformeerde literatuur verstaan hulle literatuur wat
die Woord van God as die absolute gesag oor alle aspekte
van ons lewe handhaaf en ooreenstem met ons
Gereformeerde belydenisgeskrifte. Hulle wil dieselfde doel
handhaaf met die Gereformeerde literatuur as waarvoor
God sy Woord vir ons gegee het, naamlik tot lering,
weerlegging van die dwaling, onderwysing in die geregtigheid
van God ens. Die mens van God moet volkome toegerus
word vir elke goeie werk (vgl. 2Tim. 3:16-17). Hulle wil graag
opbouende en waarskuwende literatuur beskikbaar stel oor
die hele terrein van die mens se lewe. Hulle stel ook vereistes
dat die artikels duidelik en met 'n goeie styl geskrywe word.

Biblioteek

Soos in 'n gewone biblioteek is daar verskillende afdelings
vir verskillende groepe. Die een afdeling wys meer op
studiemateriaal (Populér-Wetenskaplik), die ander is in 'n
gemaklike styl geskryf (Populér), ander weer is vir mense
wat nog nie so baie agtergrondskennis van die Bybel of die
Christelike geloof het nie (Basies). Hierdie afdelings word
duidelik aangegee. Verder word hierdie verskillende afdelings
opgedeel in kategorieé. Die doel van hierdie verskillende
kategorieé is om alle literatuur oor een onderwerp saam te
groepeer (soos in 'n gewone biblioteek). Deur die
soektogfunksie kan 'n mens natuurlik artikels vind ongeag
waar hulle gekategoriseer is. Daar is sleutelwoorde aan elke
artikel gekoppel wat help om vinnig en gemaklik by die regte
materiaal uit te kom.

Die volgende kategorieé is beskikbaar:

Ou Testament; Nuwe Testament; Skrifleer en Skrifuitleg
(Hermeneutiek); Geloofsleer (Dogmatiek); Belydenis
(Simboliek); Geloofslewe (Etiek); Pastoraal (Diakonologie);
Kerkgeskiedenis en Teologiegeskiedenis; Kerkreg en
Gemeenteopbou; Sending en evangelisasie; Christelike
stromings en kerke; Godsdienste en tydsgees.

Verwagting

Die opstellers plaas hierdie projek ten volle onder die
voorsiening van die Here. Tog is hulle diep oortuig van die
feit dat hulle met groot verwagting in die Drie-enige God,
die Almagtige en Getroue, hierdie projek mag aanpak. Onder
sy seén hoop en bid hulle dat hulle binnekort derduisende
boeke en artikels beskikbaar mag stel.

Gaan besoek gerus die tuiste by:
www.gereformeerdebiblioteek.co.za

Registreer sommer dadelik.

Ds Neil Prinsloo

Regisseur: Roland Emmerich
Rolverdeling: John Cusack, Thandie Newton, Woody
Harrelson, Amanda Peet, Danny Glover

Genre: Wetenskapsfiksie
Duur: 158 minute

Jaar: 2009

Staat: VSA

Inhoud van film

Die film verwys kortliks na die ou Maya, Meso Amerikaanse
kalender en die fenomeen van kataklismiese gebeure op
21 Desember 2012. Volgens hierdie profesie sal die vierde
era, waarin ons kwansuis tans leef, verby gaan en die vyfde
era sal daarna aanbreek. Dit brei egter nie verder daarop
uit nie.

Die film kleur dan die heidense profetiese gebeure soos
volg in om vermaak te skep. As gevolg van veranderde
toestande van die son en groot hitte strale wat na die aarde
afgevuur sal word daardeur, sal die aarde se kern drasties
begin verwarm. Dit sal dan die aarde se kors beinvioed. Die
resultaat hiervan is ‘n ondenkbare ketting van natuurrampe
wat die aarde gaan tref en in chaos dompel.

Dit teken onder andere vir Los Angeles wat in die oseaan
verdwyn, die uitbreek van ‘n vulkaan in die Yellowstone
Nasionale Park, aardbewings wat globaal verwoesting saai
en reuse tsunami’s regoor die wéreld. Die film draai om ‘n
groepie karakters wat elke keer naelskraap die dood op
hulle pad na redding ontkom. ‘n Klomp ‘arke’ wat in die
Himalajas |é en wag vir ‘n aantal ryk, bekende en bruikbare
aardbewoners wat die toekoms van die mensdom moet
verseker deur hulle oorlewing, 1& en wag. Die film ontvou
dan in ‘n interessante einde. Die wéreld, soos ek en jy dit
ken, vergaan deur ‘n vioed. Net soos in Noag se tyd.

Soos 21 Desember 2012 nader, sal baie mense weer
histeries raak oor die einde van die wéreld. Dit wil voorkom
of die meeste van die histerie kom uit die Maya profesie.

Om dit alles te vererger, het wetenskaplikes reeds begin
voorspel dat ons son snaakse dinge gaan doen, die
magnetiese pole moontlik kan omswaai en ‘n klomp ander
veranderings in natuurverskynsels kan plaasvind. Baie
mense wil nou beweer dat vreemde weerpatrone, die
verskuiwing van die aarde se tektoniese plate, die afname
in die aarde se aantrekkingskrag en die sonsveranderings
alles dui op iets wat gaan gebeur in 2012, selfs die einde

Media maatstok

van die wéreld en die wederkoms van ons Here Jesus.

Kan die Bybelse profesie van die wederkoms 21 Desember
2012 bewaarheid word, soos sommiges nou beweer? Seker,
maar ek betwyfel dit. Alreeds die feit dat dit berus op ‘n
spesifieke datum pla my. Dwarsdeur die geskiedenis het
baie datumstellers hulle reputasie en bediening op die spel
geplaas, net om met rooi gesigte verkeerd bewys te word.
Die Bybel lees dat net God die laaste dag se datum het.
“Dit kom julle nie toe om die tye of geleenthede te weet wat
die Vader deur sy eie mag bepaal het nie;” (Hand. 1:7).

Die feit dat mense hulle alweer aan allerhande gesigte en
drome en openbarings oor die eindtyd steur, hoef jou nie te
oortuig om dit ook te doen nie. Jy het ‘n Bybel. Lees dit en
glo wat God daarin sé. Is dit nie tyd dat mense eerder
verantwoordelikheid aanvaar vir die hier en die nou en ophou
om hulle lewens in te rig op buite-Bybelse profesieé en
ander fabels nie?

Wat die film verder betref is. Dis vermaaklik - as jy dit kyk
as wetenskapsfiksie, maar weet dat dit alles fiksie is. Die
film beweer nérens dat dit die einde van die wéreld is nie.
Dit maak geld uit mense se onsekerheid en nuuskierigheid
oor ‘n heidense voorspelling. Ons weet dat die wéreld nie
weer sal vergaan deur ‘n watervloed nie. Ons Here gee Sy
Woord in Genesis 9:11-13: “... En Ek rig my verbond met
julle op, dat alle vlees nie meer deur die waters van die
vloed uitgeroei sal word nie, en dat daar geen vloed meer
sal wees om die aarde te verwoes nie. En God het gesé:
Dit is die teken van die verbond wat Ek sluit tussen My en
julle en al die lewende wesens wat by julle is, vir ewige
geslagte: my boog gee Ek in die wolke; dit sal 'n teken wees
van die verbond tussen My en die aarde.”

Ek sien amper na elke goeie reénbui hierdie teken. Ek glo
wat God sé, want God hou Sy Woord. “Ek glo in
ooreenstemming met die Woord van God, dat, wanneer die
tyd gekom het wat die Here bepaal het — die tyd is vir alle
skepsels onbekend — en die getal uitverkorenes volledig sal
wees, ons Here Jesus Christus met groot heerlikheid en
majesteit uit die hemel sal kom, liggaamlik en sigbaar, soos
Hy opgevaar het, om Homself as Regter oor die lewendes
en die dooies aan te kondig, terwyl Hy hierdie ou wéreld
aan vuur en vlam sal prysgee om dit te suiwer. Dan sal,
gedaag deur die stem van die aartsengel en deur die geklank
van die basuin van God, alle mense, mans, vrouens en
kinders, wat van die begin van die wéreld af tot die einde
toe geleef het, persoonlik voor hierdie groot Regter verskyn.”
(Nederlandse Geloofsbelydenis Artikel 37).

Kelkiewyn kuikens

Uit: Die Bybel oorvertel vir oud en jonk

Die Jongman van Nain word Opgewek

Lukas 7:11-17

Die pad na Nain was ‘n vermoeiende reis. Oor die berge,
bult op en bult af moes hulle loop om in Nain te kom. Waarom
doen die Heiland dit? Die Heiland weet dat Hy in Nain moet
wees waar hulle Hom nodig het. Daar moet Hy op ‘n baie
besondere manier sy heerlikheid toon ...

Net toe Hy met sy volgelinge naby die poorte van die stad
kom, stroom ‘n klomp mense uit die stad. Hoekom loop hulle
so stadig en met sulke ernstige gesigte? Dit word duidelik
wanneer hulle naderkom. Daar word vandag iemand
begrawe. ‘n Draagbaar word uitgedra waarop ‘n stil figuur
I€. ‘n Hele klomp mense kom agterna. Hulle huil en weeklaag.
Reg agter die draagbaar loop ‘n vrou. Van almal is sy die
hartseerste. Sy was seker die liefste vir die oorledene. Wie
is dit wat dood is?

Ag, dit is ‘n treurige verhaal. Die oorledene was sy ma se
enigste seun. Hy was haar regterhand, want sy was ‘n
weduwee wat al jonk haar man verloor het. Sy het alleen
met haar seun oorgebly. Dit was hartseer, maar gelukkig
het sy darem nog haar seun gehad wat haar kon help en
vir haar sorg. Nou is hy egter ook weggeneem. Sy bly stoksiel
alleen agter. Nou moet sy hom gaan begrawe. Hoe kan sy
nog verder lewe? Almal voel baie jammer vir haar. Uit
meegevoel loop baie mense hierdie droewige ent pad met
haar saam. Hulle huil ook saam met haar. Dit troos haar dat
sy so baie dierbare vriende het wat hulle meegevoel op
allerlei maniere toon. Hulle kan egter nie haar seun vir haar
teruggee of haar eensaamheid wegneem nie. Watter mens
sou dit kon doen?

Ag, as die Here Jesus maar hier was toe die seun siek
geword het! Hy sou hom kon genees het, maar Hy was nie
daar nie. Dit sal nou tog nie meer help om die Heiland om
hulp te vra nie, want wie kan iets teen die dood vermag?
Nee, nou is dit te laat. Maar die Here Jesus kom nooit te
laat nie. Hy is altyd op die regte tyd daar waar Hy nodig is.
Dit is nie toevallig dat Hy juis nou by die poort van die stad
aankom nie. So wou Hy dit gehad het. En Hy het méag oor

die dood. Die Heiland ken hierdie vreeslike vyand van die
mens goed. Hy weet dat die dood verskriklik is omdat dit
mense wat mekaar liefhet van mekaar af wegskeur; dat dit
baie dinge wat mooi is, verwoes en baie hartseer meebring.
Adg, hoe vreeslik is die sonde! Hoeveel ellende het dit in die
wéreld ingebring!

Die arme vrou. Kyk hoe loop sy, krom van verdriet. Die Here
het diepe medelye met haar. Dit het Hy ook met ons wanneer
ons swaarkry. Ons mag Hom van ons droefheid vertel, en
dan neem Hy ons smart op Hom en help ons om ons hartseer
te dra. Dit is ware troos en hulp. Dit doen Hy ook met hierdie
vrou. Hy gaan na haar toe en sé vir haar: “Moenie huil nie.”
Wat nou? Mag sy dan nie huil as sy alles verloor het wat sy
in hierdie wéreld gehad het nie. Dit kan sy tog nie verhelp
nie. En tog is dit wat die Heiland sé nie dwaas nie, want Hy
kan selfs nog veel meer doen as om ons te help om ons
verdriet te dra — Hy kan dit ook wegneem. Eendag sal Hy
dit ook doen vir almal wat in Hom glo. Alle leed wat deur die
dood in die wéreld gekom het, sal Hy wegneem; Hy sal al
die trane van die oé afvee. Hy sal alles teruggee wat die
dood van sy kinders weggeroof het.

Deur sy lyding en sterwe het Hy dit alles vir ons verdien,
want Hy is die Saligmaker. Dit wil die Heiland hierdie arme
vrou nou al laat sien. Hy |é sy hand op die draagbaar. Die
draers begryp dat hulle moet stilstaan. Hulle sit die draagbaar
neer en wag. Dan rig die Here Hom tot die dooie en praat
met hom: “Jongman, Ek sé vir jou, staan op!” Die dooie man
hoor die Heiland se stem. Hy sit regop en kyk rond. Hy sien
die Here Jesus en sy ma. Hy praat. Wat ‘n blydskap vir die
ma! Sy mag haar lewendige seun terugneem huis toe.

Hopelik begryp hulle albei: Hy het ons weer aan mekaar
teruggegee omdat Hy die Saligmaker is. Hy kom die sonde
wegneem en die dood oorwin. Hoe lief sou hulle dan die
Here Jesus hé en hoe graag sou hulle Hom dien! Dan kon
hulle getroos wees en rustig verder lewe. En as die dood
weer sou kom — wat sekerlik gaan gebeur — om een van
hulle twee weg te neem, dan sou hulle weet dat hulle mekaar
in die hemel weer sal ontmoet. Daar

sal geen skeiding meer wees nie, want
die Verlosser het gekom om ons vir
ewig gelukkig te maak.

Die omstanders het groot geskrik. ‘n
Dooie wat orent kom en begin praat!
Dit maak ‘n mens eintlik bang. Maar
daar was ook ander wat meer daarin
gesien het. “God is Sy volk weer
genadig,” sé hulle. “Hy het Hom weer
oor ons ontferm en aan Sy verbond
gedink. Daarom het Hy hierdie Profeet
vir ons gestuur. Nou kan ons weer sien
dat God ons liefhet.” Ja, dit was ook
so. Dit was ook die Here Jesus se
bedoeling toe Hy die jongman opgewek
het. Dit is die rede waarom Hy na Nain
gekom het. Dit sé Hy ook vir ons: “God
het jou lief. Daarom het Hy My gestuur
om jou Saligmaker te wees. Is jy bang
vir die dood? Glo in My, want Ek het
gekom om die dood te oorwin. Wie in
My glo, sal ewig lewe.”

Henriétte Grobler

Slabbert Le Cornu

“En wat noem julle My: Here, Here! en doen nie wat Ek sé
nie?” (Lukas 6:46)

Uit Petrus se eerste brief en spesifiek uit hoofstuk 4:1-6 leer
ons:

1. Christus het gely, sodat ons weer versoen word met ons
hemelse Vader (3:18), maar ook sodat ons nie meer in
die sonde sal bly 1& nie (4:1b).

2. Ons moet ons lewens inrig volgens die wil van God (v.2;
1:25; 2:1).

3. Ons lewens moet nie meer volgens ons vorige heidense
lewenswandel wees nie (v.3; 1:14; 2:11).

4. Die wéreld gaan met ons spot as ons strewe daarna om
ons lewens te verander en die losbandigheid hoe langer
hoe meer, af te 1é (v.4; 4:14).

5. Ons troos is dat God regverdig sal oordeel oor die
spotters. Laat dit aan Hom oor (v.5; 2:12; 3:12).

6. Ons moet ons toespits om die evangelie van Christus,
wat gaan kom om regverdig te oordeel (v.5), te verkondig
(v.6; 2:12).

7. Die Lam van God (3:18), wat eenmaal gely het, kom nou
as die Leeu van Juda (Op.5:5), om die lewende en die
dode te oordeel (v.5).

8. Christus as Lam én Leeu is ons dubbele troos in hierdie
lewe van swaarkry en lyding vir Christus (4:12-19).

Beeldstudie

In Beeld (2010.01.27), onder die opskrif, “Jong Afrikaners
se denke oor seks, vloek verander radikaal”, lees ons die
tragiese bevinding van ‘n studie wat gedoen is:

“Ekonomiese welvaart en materiéle sukses is die
oorheersende prioriteit, nie meer 'n Christelik-nasionale
lewensbeskouing nie. Wat seks betref, is dit persoonlike
behoeftes en praktiese reéls wat waardes bepaal. Jong
Afrikaners .., is besig om hul eng konserwatiewe Christelike
waardes en norme te ontgroei. Dit beteken nie dat hulle
minder Christelik-georiénteerd is nie, maar dat hul persepsies
en waarde-oordele oor Christenskap sedert 1994 'n
metamorfose ondergaan het.”

Die artikel noem ook dat die oorgrote Afrikanerjongmense
nie meer ‘n probleem het met buite-egtelike seks, seks-
tonele en vloekwoorde in films en musiek nie. Ook dat gays
Christene kan wees nie.

Die ontstellende van die artikel is verder die volgende: “Oor
hul kerklike verbintenis is bevind sowat 'n derde was

meelewende lidmate, nog 'n derde het ongereeld in die kerk
gekom en die ander derde was kerklos. Byna almal beskou
hulself egter nog as Christene. 'n Groot meerderheid respon-
dente het uit die drie Afrikaanse susterskerke gekom, ... ."

‘n Valse evangelie

Watter soort evangelie het daardie jongmense gehoor terwyl
hul grootgeword het?

 Omte sé: ‘ek glo in Jesus’, maar dan te lewe in
ongehoorsaamheid en wetteloosheid klink nie soos die
evangelie wat die Bybel verkondig nie. Die Evangelie
kan nie anders as om goeie werke, gehoorsaamheid,
heiligheid en heiligmaking tot gevolg te hé nie (1 Pet.
1:15,16; sien ook HK v/a 64; NGB art.24). Ons goeie
werke is die vrug, nie die wortel van ons redding nie. As
iemand dus geen goeie vrugte dra nie en aanhou slegte
vrugte dra, dan getuig dit dat hy nog nie waarlik kind van
God is nie, maak nie saak wat hy met sy lippe sé nie

Sandpatryse

(Matt. 7:13ev.).

< Ditlyk al hoe meer of ‘n valse jesus en evangelie verkondig
word, veral in vandag se moderne menseregte-kerke.
Daarin kies ek emosioneel vir Jesus, maar my alledaagse
lewe hoef nie radikaal te verander en ingerig te word
volgens God se goeie wet nie (contra Rom. 12:1,2).

< Ditis een ding om te getuig dat ek worstel met my eie
sondige natuur, die wéreld en die Satan haat en hoe
langer hoe meer groei in gehoorsaamheid, al gaan dit
soms stadig en moeilik. Dit is egter ‘n bose dwaling wat
leer: jy kan ‘n Christen wees maar nog volhardend lewe
soos die heidene (1 Kor. 6:10,11; Ef. 5:5; Heb. 12:14).

« Ditis een ding om jou eie swakheid en sondigheid te ken
en daarmee te worstel voor God, en daarvan weg te viug
(1 Tim. 6:11; 2 Tim. 2:22). Dit is ‘n ander ding om na die
sondes toe te vlug, en om dit in die Naam van Jesus as
kerklidmaat te probeer goedpraat (Ps. 1:1; Jes. 5:20;
Matt. 5:19a; Rom. 1:32).

Moenie vergeet nie

Matteus 7:21 leer: “Nie elkeen wat vir My sé: Here, Here!
sal ingaan in die koninkryk van die hemele nie, maar hy wat
die wil doen van my Vader wat in die hemele is.” My hart
gaan uit na daardie jongmense wat hulself mislei en dalk al
jare onder prediking en onderrig sit wat vir hul die pad na
die hel met lekkerkry klaarkry (Ps. 50:16,17; Spr. 14:12;
Matt. 7:15; 2 Tim. 4:3,4). Hierdie jongmense kan eindig in
die verskriklike woorde van Jesus in Matteus 7:23: “En dan
sal Ek aan hulle sé: Ek het julle nooit geken nie. Gaan weg
van My, julle wat die ongeregtigheid werk!”

Terug na Christus

« Herontdek die Rots (Matt. 7:24;) en volg Hom alleen,
hoe moeilik dit ookal is. Dit beteken ook om ‘n ware kerk
te soek waar jy hoor van Jesus Christus en sy Woord.
Daardie Woord wat ‘n tweesnydende swaard is, vir jou
ten goede (Joh. 10:27; Hebr. 4:12). Lees ook NGB artikel
29 om jou te help om daardie kerk te vind.

* Mag ons onsself ondersoek oor ‘n geslag jongmense
wat besig is om verlore te gaan; nie omdat dit die ANC
of Swapo of die ekonomie se skuld is nie. Eerder omdat
die allesomvattende Evangelie van Jesus Christus in sy
volle implikasies nie meer verkondig word nie.

* As enige mens dan, hoe oud of jonk, meen hy is ‘'n
Christen maar sy hele lewe word nie bepaal deur die
Woord nie (Ps. 119:11; Hand. 17:11), maar eerder deur
‘persoonlike behoeftes en praktiese reéls’, moet die diep
ondersoekende vraag gevra word (2 Kor. 13:5; 2 Petr.
1:10): “Is ek waarlik Christen soos die Woord openbaar
wat ‘n Christen waarlik is” (HK, v/a 32).

* Laat ons, ons lewenswandel inrig, in lyn met 1 Korintiérs
6:9-11: “... Of weet julle nie dat die onregverdiges die
koninkryk van God nie sal beérwe nie? Moenie dwaal
nie! Geen hoereerders of afgodedienaars of egbrekers
of wellustelinge of sodomiete of diewe of gierigaards of
dronkaards of kwaadsprekers of rowers sal die koninkryk
van God beérwe nie. En dit was sommige van julle; maar
julle het jul laat afwas, maar julle is geheilig, maar julle
is geregverdig in die Naam van die Here Jesus en deur
die Gees van onse God.”

Lees gerus die volledige artikel by:
http://proregno.wordpress.com/2010/01/27/waarom-noem-
julle-my-here-here/

